Grupo 5

Nomber:

- Nos Medio Ambiente




Tarea 1: Mapa di Korsou

Riba e pagina dilanti tin un mapa di Korsou. Kontesta e siguiente preguntanan:

1. Skirbi banda kada flecha kon yama e area di naturalesa.

2. Skirbi den kompas na banda drechi di e pintura e palabranan nort, ost,

suit i west

Na unda abo ta biba? Pinta un krus riba bo mapa.

Na unda bo skol ta? Pinta un ronchi riba bo mapa.

5. Kua area di naturalesa ta esun mas serka di bo kas? Pinta un strea riba
bo mapa i skirbi e nomber di e area di naturalesa na dje.

> W

Tarea 2: Kiko bo sa kaba?

Traha un ret di palabra di nos isla. Skirbi tur ku bo sa kaba di nos medio
ambiente. Pensa riba e palunan, matanan i e bestianan ku ta krese i biba na
Korsou. Afadi palabra na e ret durante e kombersashon klasikal.

Nos
palunan

Nos medio ambiente, nos matanan

Tin hopi diferente (espesie di) mata ront mundu. Na Korsou ya kaba tin 500
espesie. Tin di nan ku ta biba kaminda ta muha. Na Seru Kristof ta mas muha
ku na otro kaminda na Korsou. P’esei nos ta hafia sorto di mata einan ku no ta
krese na otro kaminda na Korsou, entre otro orkidia. Tin otro mata ku ta bai
hopi bon ku sekura; pensa riba nos kaktus. Tin sierto mata ku mester di hopi lus
pa krese, aunke otro ta prefera un luga den sombra.

Bo ta mira ku mata i palu mester di nan propio espasio pa nan prospera. Nan
tur ta otro i por krese riba e luga ei so. Nan a adapta nan bida i kresementu na
un sierto manera riba un sierto luga. Aki na Korsou bo ta hafia mata i palu ku
por ku solo, sekura i bientu hopi bon. Djis pensa riba nos kaktus, e wayaka,
indju i divi divi.

Kiko tur mata mester di dje?

Anto tin masha hopi diferente mata. Tur
ta mustra diferente; nan ta biba i floria
otro i na diferente luga.

Pero tin kos ku tur mata, a pesar di nan
diferensianan, mester di dje. Ningun
mata por biba sin lus di solo. Solo ta
duna nan e energia pa nan mes traha tur
materia (supstansia) ku nan mester pa
biba i floresé. Pa traha e materia ei nan
mester por saka awa i vitamina for di
tera ku nan rais i hala rosea ku nan
blachinan. Mata por traha nan propio nutrishon for di lus di solo, awa (i otro
materia i vitamina ku tin den tera) i airu.

Tarea 3:

Bo a lesa e teksto riba e pagina anterior. Un parti di dje bo tabata sa kaba pero
probablemente un parti no. Kiko mata mester pa por biba?

1.
2.
3.

4.

Tarea 4: Berdat of no berdat?

Berdat / No berdat Na Korsou bo por hafia mas ku 500 diferente
espesie di mata.

Berdat / No berdat Na Seru Kristof ta mas seku ku na otro kaminda
na Korsou.

Berdat / No berdat Tur mata mester di lus di solo.

Berdat / No berdat Kaktus por ku sekura hopi bon.

Tarea 5: Pinta / \

Pinta un mata aki
| skirbi e siguiente
palabranan:

rais, stengel,

blachi, flor.

N /

Nos medio ambiente, nos bestianan
Kon bestia por biba na nos isla?

Meskos ku mata, nos bestianan tambe ta hopi diferente for di otro. Tin bestia ku
gusta solo i ta biba riba tera seku aunke otro mester di un luga humedo pa biba.
Al kontrali ku mata, bestia no por traha nan propio alimentashon. P’esei nan
mester buska sufisiente kuminda. | nan mester di otro individuo di nan espesie
pa hafa yu.

Mayoria di bestia ta biba kaminda nan por hafa nan kuminda. Kuminda di yuana
ta kosisti di blachi, flor i fruta di mata. P’esei bo ta hafi’é den un mondi sera.
Sapu ta kome insekto i mester di awa dushi pa pone su webu. P’esei bo ta hai’é
banda di dam of pos of otro kaminda ku algun humedat. Bina bo ta hafia
solamente na kunuku grandi i trankil ku sufisiente mata i yerba pa nan por
sobrebibi tempu di sekura.

Pa motibu ku tin hopi piska den laman ront di Korsou, ta einan bo ta haia
pelikan, gabilan piskad6 i makuaku. Flamingo gusta keda den benewater trankil
kaminda tin kabaron chikitu pa nan kome.

Anto tur bestia mester di:
e un kaminda pa biba;
e sufisiente kuminda (mata of bestia)
e airu (oksigeno);
e |us di solo;

e otro individuo di mesun espesie. No lubida ku hende tambe ta un espesie
di bestia. Pa nos e kosnan aki tambe ta importante. Nos no por biba si
falta un di e kosnan menshona ariba.

Tarea 6: preguntanan tokante e teksto ‘nos medio ambiente, nos bestia’

Kiko bestia mester di dje pa keda na bida?

Tarea 7: Nos bestianan

Yena aki bou mas tantu bestia ku ta biba na i ront Korsou.

Kuantu bestia bo sa? Den grupo di dos bo ta repasa e bestianan di
Korsou i bo por afiadi den kaso ku bo a lubida un.

Kadena di alimentashon

Un kadena di alimentashon semper ta kuminsa ku un mata béerdé. Un mata ta
traha su propio alimentashon ku yudansa di awa, lus di solo i airu.

Ku su rais e mata ta saka awa for di tera. E blachinan bérde ta kohe e lus di
solo. I dor buraku hopi fini den su blachinan, e mata por hala rosea.

Mata, manera yerba, ta kuminda pa esnan ku ta kome mata. Na Korsou nos
konosé hopi herbivoro (komedoé di mata). Nan por ta insekto manera dalakochi
of bichi. Pero tin bestia mas grandi manera nos bina di Korsou, kabritu i
konenchi ku tambe ta herbivoro.

Pero e ta bai mas aleu. Herbivoro mes ta wordu komé dor di otro bestia. Bestia
ku ta kome otro bestia nos yama karnivoro (komedo di karni).

Un herbivoro, manera bichi, ta kuminda pa un karnivoro, por ehempel un raton
of un trupial. Pero e raton i tambe e trupial mester paga bon tinu. E raton por
wordu komé dor di un kolebra, i e kolebra por ta kuminda pa un kinikini of un
warwara.

Asina tur mata i bestia ta
konekta ku otro. Huntu
nan ta forma un kadena
di bestia ku ta kome i, ku
na nan turno, ta wordu
komé. Huntu nan ta
forma un kadena ku
yama kadena di
alimentashon. Kada
kadena di alimentashon
ta kuminsa ku un mata.

Ya nos a mira ku mata mester di bestia tambe; pensa riba e meést di bestia. Ora
bestia i mata muri, otro bestia, manera por enémpel muskita of warawara, ta
deshasi di e restunan.

Tur materia den naturalesa kada bes ta wordu usa di nobo. Den naturalesa
nada ta bai perdi. Tur kos ta parti di e sirkulo di bida.

Asina bo ta mira ku bestia mester di mata, pero ku mata mester di bestia
tambe. Pa despues tur kos kuminsa di nobo atrobe.

Tarea 8: E kadena di alimentashon

Lesa e teksto atrobe ku tinu. Bo por pinta un kadena di alimentashon den
sekuensia korekto?

Karnivoro:
Karnivoro:
Herbivoro: i
Mata: )

Tarea 9: Buska palabra

Abou di e puzel tin 15 palabra ku tin di haber ku nos isla speshal, manera
Daaibooi. E palabranan aki bo por hafia den e puzel. Buska nan i hala un strepi
dor di nan.

WBWRGMOSESB I TFQHMNINR
L THMMI OCBHKCMNUSPWATC
WaXRTBUNAEFDOQOGWK U
WRETBRDKDFRJDMSENI M
GO XVAGT I J I JTPBEALKX
I GMCUU ZJDI TSFRSNEJ
WMANGSPULRLMHHVAGAPU
O0OARAWARAWWCRPAQRET
Y I v I DI VI DFOSNLUJAEI
YPQFYEONQWOQFLELZPXR
PDFOTSI RKEKRAPLWUTESEB
Uy vy JNATURALESABIKA
AXJ I UPWASCFWROFUAK
FTXRLVUNANULAPMNMNIDO
CEMGWPSYNUNOOI OPMY
MPKQAKRTWMI HNSS I X Q
MSGSHDTLXFHKDEXWCMDO
WHMNJRONVDAYVXCFUYK

¢ BLENCHI ¢ CURACAD *« DIVIDIVI

o KABRITU ® KAKTUS e KUMINDA

e MONDI * NATURALESA e PALUNAN

¢ PARANAN * PARKEKRISTOF * PELIKAN

e SAPU * SOMBRA e WARAWARA

Tarea 10: som di redaksi

1. Samuel ta konta bestia. Djaluna e ta konta 20 bestia, djamars e ta konta 15
bestia i riba djarason 18 bestia. Kuantu bestia el a konta na tur?
......... bestia

2. Mateo i Celina ta traha den kura. Hopi koko a kai for di e palu. Celina tin 6
koko i Mateo tin 3 bes mas tantu. Kuantu koko Mateo tin?

3. Mener Kylian ta bai Parke Kristof ku su klas. E ta traha grupito di 4 mucha. E
klas ta konta 28 mucha. Kuantu grupo mener Kylian por traha?
........... grupito

4. E galinanan di mener Dacilva a pone 350 webu. E kampesino ta paketa nan
den kaha di 10. Kuantu kaha e por yena?

6. E kura di Leon tin un hanchura di 5 meter. Kuantu sentimeter esei ta?
.......... sentimeter

7. 5 Mucha tin 25 florin huntu. Nan ta kumpra un karchi di entrada pa e parke
nashonal di Sheta Boka. E sen ta yega net. Kuantu kada karchi tabata kosta?
.......... florin

8. Tin un bina ku ta pisa 42 kilo i un otro ta pisa 49 kilo. Kuantu kilo nan tin
huntu?

